
Scórpio 

Ricardo Carvalho Calero 

 

Quem é o enigmático Scórpio? Quem é esse 

rapaz que cresce no Ferrol dos anos dez? 

Quem é esse brilhante estudante da 

Universidade de Santiago dos anos vinte? 

Quem é esse moço que embriaga de desejo 

as mulheres que conhece? Quem é esse novo 

poeta que escreve em galego? Quem é esse 

capitám republicano que luta contra os 

facciosos? 

 

Em 1987 Ricardo Carvalho Calero publica o 

romance Scórpio que maravilha o mundo 

cultural galego e recebe o Prémio da Crítica 

de narrativa. Depois, o silêncio pola sua 

escolha ortográfica. Três décadas mais tarde, 

a Através Editora publica de novo o livro 

consciente da sua enorme qualidade literária 

e do seu extraordinário valor de memória 

histórica na recriaçom do primeiro terço do 

século XX. 

mailto:ies.lama.quendas@edu.xunta.es
http://www.edu.xunta.gal/centros/ieslamaquendas


O que Darwin non previu 

Alba Payo Froiz 

 

Unha pequena vila vive rodeada polo exército, 

que ten como misión impedir por todos os 

medios que os poboadores saian dos límites do 

cerco imposto. O motivo? Os habitantes sofren 

unha enfermidade que mata a case a totalidade 

dos que a padecen e, aqueles que sobreviven, 

gañan distintos poderes inesperados e 

incontrolábeis. O medo esténdese e as 

comunicacións co exterior acaban por cortarse 

de todo, polo que o nerviosismo vai medrando 

aos poucos. A necesidade dun líder vólvese 

imperiosa e Ero, o único doutor que segue en 

funcións na vila, ten que tomar difíciles 

decisións polo benestar da súa cidade mentres 

intenta resolver o que é o que está a pasar e o 

que pode facer para salvar á minguante 

poboación. 

Esta novela, unha trepidante historia fantasía 

postapocalíptica onde nada é o que parece e os 

protagonistas deben chegar até o límite para 

poder sobrevivir, é a primeira obra de Alba 

Payo Froiz e con ela inaugúrase a Colección 

Alcaián, onde se publicará a narrativa dos 

autores noveis galegos. 

Pantallas 

Celia Parra 

 

Neste novo poemario, a autora accede ao 

dicir poético dende a realidade cotiá das 

pantallas, os códigos binarios, a virtualidade 

e as memorias sempre difusas, inmediatas e 

volátiles, dos trebellos electrónicos que nos 

circundan e fan ser a clase de almas que 

agora somos. Unha voz poderosa en clave de 

bit poético. 

 

Sombras famentas 

Jacobo Sánchez-Feijóo 

 

«Tantos anos sendo fume. Tantos anos 

vivindo nas esquinas da nada. Tantos anos, 

tantos plans, tantas preocupacións. E agora 

chegas ti. Esquécete de nós. Non estamos 

aquí». O mundo cambia; adaptarse ou 

morrer. A nosa sociedade aséptica e 

altamente tecnificada converteuse na 

contorna perfecta para disolver historias 

perdidas na néboa do tempo. «Os Discretos» 

vagan entre nós sen ser vistos, apenas 

ourizando as calugas dalgúns sagaces que 

logo esquecen. Sombras famentas e outros 

contos para ler de noite. 

J., home estudoso dos non-mortos, segue o 

seu instinto e introdúcese nun mundo 

esquecido de antigos perdedores, rémoras e 

vítimas, unha rede social oculta que resulta 

repelente e fascinante á vez, «abafadora» 

diría J. Alí, da man de Karlief, probará na 

súa alma o amargo murmurio da soidade dos 

condenados. 



Localizada no seu contexto histórico –o século 

XVII– e, ao tempo, nun ambiente mítico, 

nunha paisaxe real pero cargada de simbolismo 

e fantasía, reivindícase a singularidade cultural 

galega, eses mundos máxicos construídos polo 

pobo galego dos séculos escuros para 

transcender a realidade material de 

desigualdade e pobreza de gran parte da 

poboación, sen esquecer que no século XVIII a 

dispoñibilidade de producións agrarias vaia 

deixando atrás os meirandes pesares. 

 

Contiños da terra 

Santiago Cortegoso 

 

Esta obra constitúe un conxunto de contos 

narrados “a carón da pedra” que, tal e como 

indica o seu prologuista, Carlos Loureiro, 

“teñen que cumprir a función de ser un elo 

interxeracional porque unha sociedade que 

mira cara adiante terá sempre que empregar o 

retrovisor senón será unha sociedade capada... 

para sabermos a onde imos temor que saber de 

onde vimos, e ese será o obxectivo do conto 

popular e por iso o Manu acudirá onda o avó, o 

personaxe que lembra o de hai moito tempo e 

non o do máis presente, porque toda persoa, 

por moi insignificante que sexa e toda cousa 

pequena que faga cada día, inda que non pasen 

á historia, sen elas non se pode entender un 

país, tal e como se nos di nesta adaptación, e 

porque que o feito de que haxa personaxes 

históricos famosos non quita que sexa moi 

importante o que fan as persoas comúns, 

digamos, porque son a expresión do pobo”. 

Flash-Black 13 

Ramón Caride 

 

Ramón Caride leva desde 1991, data na que 

publicou o seu segundo libro de relatos, a 

insistir nos seus relatos en dúas teimas: o 

fantástico e mais a serie negra. 

Nestes máis de vinte anos o percorrido dos 

relatos fantásticos foi ás veces incerto. 

Faltaba, por tanto, reunilos nun volume 

único para poder revisalos no seu conxunto e 

descubrir as liñas de continuidade e tamén as 

diverxencias. 

Isto lévanos a precisar que entende o autor 

por narrativa fantástica. Que nas súas 

propias palabras: «é sinxelamente unha 

forma alternativa da realidade que en 

determinados casos ou circunstancias se 

manifesta. Non é algo paralelo ao cotián, 

non algo por riba, nin por debaixo dela, 

senón algo tanxente ou interconectado con 

ela, como un fluído que enche os poros da 

realidade e enchoupa as partículas sólidas do 

comunmente admitido como real e 

verdadeiro.» 

 

O proceso a Lucía Fidalgo 

Xosé Lois García 

 

Esta obra recrea nun ambiente semimáxico 

os momentos tráxicos da vida de Lucía 

Fidalgo, dende a súa violación con trece 

anos á morte da súa nai e os procesos aos 

que a someteron por “bruxería”. 



Aletheia Moritat 

Santiago Bergantinhos 

 

Após a Caída, o que ficaba do mundo rexurdiu 

baixo o despotismo ilustrado e tecnolóxico da 

Homologación, gobernada por seres humanos 

co asesoramento de poderosas IAs e que 

encarna os ideais do Estado convertido nun 

Leviatán de plena eficiencia. Toda a cidadanía, 

os privilexiados hoi oligoi e os comúns hoi 

polloi, viven en paz e participan na Narración, 

un fluír cultural no que se mesturan todas as 

influencias, movementos e obras dos séculos 

pasados, e onde todos poden achegar as súas 

ideas e gozar dos seus produtos. Nunhas 

décadas, todos os humanos serán yousheng, 

seres mellorados xeneticamente cunha 

intelixencia prodixiosa e alta esperanza de 

vida. 

 

O castelo de Pena Redonda, o máis tolo da 

contorna 

Celia Díaz Núñez 

 

A vida transcorre lenta, moi lenta, no Castelo 

de Pena Redonda  polo ano 1250. O bufón 

Lourenzo argalla mil andrómenas nun inútil 

intento de divertir o rei Ramiro I, comellón e 

pousafoles. Mentres, a raíña dona Elvira só 

está pendente de adquirir xoias e vestidos para 

engalanarse, e a princesa Catarina soña con 

viaxar e coñecer mundo. A chegada de Pancho, 

un enigmático e encantado príncipe portugués, 

virará a rutina do Castelo. 

Teatro de Pintor 

Xosé Vázquez Pintor 

 

Que a obra literaria de Vázquez Pintor sexa 

eminentemente poética non empece a visita 

do autor a outros xéneros, entre eles o 

teatral, que vemos hoxe reunido nesta 

fermosa antoloxía titulada "Teatro de 

Pintor", para indicar, talvez, unha certa 

condición pictórica das dez pezas, ou cando 

menos a súa plasticidade, que as torna máis 

abertas, máis respirábeis. 

 

Da lectura das pezas contidas neste volume 

deducimos, en primeiro lugar, que son a obra 

e o traballo dun poeta, pola escolla de 

argumentos, linguaxes e espazos, mais 

tamén polas paradas metáforicas en temas e 

accións que denotan a vocación precisa dun 

director de escena. 

 

Itinerario do botellón 

José Luis Graña Muíño 

 

Obra teatral que amosa os puntos de vista de 

diferentes colectivos sociais; non achega 

solucións nin ofrece un carácter moralista 

desta realidade, senón que unicamente a trata 

dende unha perspectiva obxectiva e nun ton 

humorístico, mais inzada de crítica. 


